
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

 

Сураж 

 

Тып населенага пункта  гарадскі пасёлак 

Раён вобласці   Віцебскі раён 

Год вызвалення   1943 

Месяц вызвалення   кастрычнік 

Чысло месяца   28 

 

Гарадскі пасёлак Сураж быў акупіраваны 12 ліпеня 1941 г. Абароне Суража гітлераўскае 

камандаванне надавала выключнае значэнне, бо ён прыкрываў подступы да Віцебска. Гарадскі 

пасёлак быў пераўтвораны ў магутны вузел абароны. 12 верасня 1941 года партызанскі атрад пад 

камандаваннем М. П. Шмырова разграміў у Суражы нямецка-фашысцкі гарнізон і тры гадзіны 

ўтрымліваў пасёлак. У лютым 1942 г. баі за вызваленне Суража вяла 51-я стралковая брыгада 4-й 

Ударнай арміі Калінінскага фронту, але была адкінута пераўзыходзячымі сіламі праціўніка. 

Выконваючы загад Вярхоўнага Галоўнакамандавання, часці 358-й і 334-й стралковых дывізій 

разгарнулі наступленне ў напрамку Суража. Штодзённыя баі на подступах да гарадскога пасёлка 

вызначаліся выключнай жорсткасцю. Пад націскам нашых войск гітлераўцы пачалі адступаць па 

дарозе Веліж–Сураж–Віцебск. 

Сураж быў вызвалены 28 кастрычніка 1943 г. воінамі 1189-га стралковага палка 358-й 

стралковай дывізіі 4-й ударнай арміі 1-га Прыбалтыйскага фронту і партызанамі 1-й і Віцебскай 

брыгады ў ходзе наступлення савецкіх войск на віцебскім напрамку.  

